ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1918-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.
	Անհրաժեշտությունը


	
	«Հայաստանի Հանրապետության կառավարության 2011 թվականի դեկտեմբերի 29-ի «Հողերի օգտագործման ժամանակավոր սխեմաներ կազմելու կարգը հաստատելու և Հայաստանի Հանրապետության կառավարության 2001 թվականի հունվարի 17-ի N-30 որոշումն ուժը կորցրած ճանաչելու մասին» N 1918-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է այն հանգամանքով, որ սույն որոշմամբ հստակեցված չէ հողաշինարարական գործի հետագա ընթացակարգը, այն դեպքում երբ առկա է միջգերատեսչական հանձնաժողովի որևէ անդամի բացասական կարծիքը, սակայն մշտապես գործող տարածքային զարգացման և բնապահպանական նախարարական կոմիտեն որոշում է կայացրել տվյալ հողաշինարարական գործի վերաբերյալ դրական եզրակացություն տալու մասին:


	2.
	Ընթացիկ իրավիճակը և խնդիրները


	
	Հողերի օգտագործման ժամանակավոր սխեմաներ կազմելու կարգում /դրանց նպատակային նշանակությունները փոփոխելու համար/, կարգավորված չէ հողաշինարարական գործի հետագա ընթացակարգի վերաբերյալ միջգերատեսչական հանձնաժողովի դիրքորոշումը՝ մշտապես գործող տարածքային զարգացման և բնապահպանական նախարարական կոմիտեի ձևավորված որոշումից հետո:


	3.
	Կարգավորման նպատակը և բնույթը

	
	Որոշման նախագծի ընդունման նպատակն է հողերի օգտագործման ժամանակավոր սխեմաներ կազմելու կարգում /դրանց նպատակային նշանակությունները փոփոխելու համար/, հողերի նպատակային նշանակության փոփոխությունների վերաբերյալ մշտապես գործող տարածքային զարգացման և բնապահպանական նախարարական կոմիտեի արձանագրություններում տեղ գտած հանձնարարականների կատարման ընթացքի հստակեցումը:

 

	4.
	Ակնկալվող արդյունքը


	
	Որոշման նախագծի ընդունմամբ մշտապես գործող տարածքային զարգացման և բնապահպանական նախարարական կոմիտեի քննարկման արդյունքում կայացված որոշումը հիմք է՝ հողաշինարարական գործի վերաբերյալ միջգերատեսչական հանձնաժողովի եզրակացության և այն սահմանված կարգով ընթացք տալու համար: 




ՀՀ տարածքային կառավարման նախարարի

առաջին տեղակալ

   

                                  Վ.Տերտերյան

	
ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության մասին

	Սույն իրավական ակտի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում: 


	ՏԵՂԵԿԱՆՔ 
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 



	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը- ստանձնած պարտավորություններ չկան

	3
	Այլ տեղեկություններ (եթե այդպիսիք առկա են)

	
	Նախագիծը մշակված է «Իրավական ակտերի մասին» Հայաստանի Հանրապետության օրենքի պահանջների պահպանմամբ:


	ՏԵՂԵԿԱՆՔ

հասարակության մասնակցության մասին


	1
	հասարակությանը նախագծի վերաբերյալ իրազեկումը

	
	  Սույն իրավական ակտի նախագիծը տեղադրված է Հայաստանի Հանրապետության տարածքային կառավարման նախարարության www.mta.gov.am կայքում:

	2
	հասարակության մասնակցությունը նախագծմանը և/կամ քննարկումներին

	
	 Սույն իրավական ակտի նախագծմանը և/կամ քննարկումներին հասարակությունը մասնակցություն չի ունեցել

	4
	Այլ տեղեկություններ (եթե այդպիսիք առկա են)

	
	


ՀՀ տարածքային կառավարման նախարարի

առաջին տեղակալ

   

                                  Վ.Տերտերյան

